
AKTUAL

Təsadüfi qazıntı: Tunc dövrünə aid tarixi  
mədəniyyət nümunələri  biganəliyimizin qurbanı oldu

(Əvvəli qəzetimizin 4 və 6 avqust 
2023-cü il tarixli saylarında)

Sabir Yusifov adəti üzrə saat 6-da 
yuxudan oyanıb, səhər yeməyini yeyib 
yola çıxardı. Bəzən bu vaxtlar “Ferma” 
deyilən ərazidən Əmirvan kəndinə yük 
maşını gedərdi. Sabir də dərsə vaxtında 
çatmaq üçün yol kənarında yük maşınını 
gözləməli olurdu. Gecikəndə isə 6-7 km 
məsafəni piyada getmək məcburiyyətində 
qalırdı. 

Bir gün yük maşınını gözləyərkən 
diqqətini yerqazan ekskavator çəkdi. Fer-
mada qışa hazırlıq işləri görülürdü və bu 
məqsədlə silos quyusu qazılırdı. Ekska-
vatorun çalovundakı torpaq kənara tökül-
dükcə qırılmış gil qablarının parçaları da 
ətrafa səpələnirdi. Sabir əl işarəsi ilə eks-
kavatorçudan qazıntı işlərini dayandırmağı 
xahiş etsə də, o, heç nə olmamış kimi işini 
davam etdirdi. O, çuxurdan çalovla torpağı 
çıxararaq onun ətrafına tökürdü. Bu dəfə 
ağzı möhürlü küpü görən ekskavatorçu 
maşını söndürüb küpə yaxınlaşaraq onun 
ağzını açıb, içərisindəki qiymətli əşyaları 
götürmək istədi. Onun üçün möhür heç bir 
önəm daşımırdı. Çünki küpdəki möhürün 
eramızdan əvvəl II minilliyin sonu I minilli-
yin əvvəlinə aid ictimai formasiya dövrünə 

uyğun dövlət quruluşunun mövcudluğu-
nun göstəricisi olduğundan bixəbər idi. 

İçərisində qızıl və gümüş əşyaların 
olduğuna əmin olan ekskavatorçu tələs-
diyindən küpü əlindən salaraq sındırdı. 
Gördükləri isə onu xeyli təəccübləndirdi. 
Çünki yerə küpdən qiymətli əşyalar deyil, 
kül töküldü.

Sabir Yusifov ekskavatorçudan xa-
hiş etdi ki, qazıntını dayandırsın. Tələm- 
tələsik özünü Əmirvan kənd orta məktə-
binə çatdıraraq həyəcanlı halda məktəb 
direktorunun kabinetinin qapısını döyür.

Sənəd işləri ilə məşğul olan məktəb di-
rektoru Əmirxan Burzuyev qapını açdıqda 
qarşısında tər içində, üzü qızarmış, həyə-
canlı olan Sabir Yusifovu görür. Ciddi bir 
hadisənin baş verdiyini düşünən Əmirxan 

müəllim onu kabinetə dəvət edərək:
– Keç içəri, otur, özünə gəl, sa-

kitləş. Nə baş verib ki, bu qədər  
həyəcanlısan , – deyir.

O, gördükləri barədə Əmirxan müəl-
limə məlumat verir və bildirir ki, ekskava-
torçu silos quyusu qazarkən  2,5 metr də-
rinlikdə – xam torpaqda qəbir aşkar edib. 

axtında qazıntı işləri dayandırılmasa, 
tarixi abidələrimiz məhv olacaq.

Əmirxan Burzuyev məktəb direktoru 
olmaqla yanaşı, həm də tarix fənnini tədris 
edirdi. Ətraf ərazilərdə qədim alban qəbi-
ristanlıqlarının olduğundan məlumatlı idi. 
Amma “Ferma” ərazisində katakombanın 
aşkar olunması onu çox maraqlandırır. 

Dərsarası fasilədə müəllimləri otağına 
toplayıb tapıntı haqqında onlara məlu-
mat verir. Belə qərara gəlinir ki, bir qrup 
yaradılsın və silos quyusu qazılan yerə 
göndərilsin, qiymətli nə varsa toplanıb 
məktəbə gətirilsin. Gecikmək olmazdı, 
çünki olan-qalan nə varsa sındırıla, talana 
bilərdi. Sonunda İlyaz müəllimin rəhbərliyi 
ilə 2-3 müəllim və yuxarı sinif şagirdlərin-
dən ibarət qrup yaradılaraq qazıntı yerinə 
göndərilir. 

Onlar qəbir yerində insan skeletinə, 
bir-birindən zəngin saxsı-gil qablara, 
təsərrüfat küplərinə, möhür, tuncdan si-
lah nümunələrinə və bəzək əşyalarına 
rast gəlirlər və çətinliklə də olsa ətrafa 
dağılmış əşyaları–maddi mədəniyyət 
qalıqlarını toplayaraq məktəbə gətirirlər. 
Həmin vaxt Şamaxı rayonundan olan bir 
rəssam Əmirvan kənd orta məktəbində 
praktika keçirdi. O, hər bir əşyanın ayrı-
ca şəklini çəkərək sistemləşdirir. Şəkillər 
hazır olduqdan sonra müəllimlərin adın-
dan AMEA-nın Arxeologiya və Etnoqrafi-
ya İnstitutuna kollektiv məktub yazılaraq 
göndərilir. Bir aydan sonra Qəbələ rayo-
nundan olan tarix elmlər doktoru Qara Əh-
mədov həmyerlisi Fəzli müəllimlə birlikdə 
məktub əsasında məktəbə gəlirlər. O, 
arxeologiya sahəsində tarix elmləri dok-
toru adını almış ilk azərbaycanlı alim idi. 
Arxeologiyaya dair monoqrafiyaları, elmi, 
elmi-kütləvi kitabları vardı. Yəni bu sahə-
nin mütəxəssisi idi. Bu barədə məktəb di-
rektoru Əmirxan Burzuyev deyir: 

– Qara Əhmədov hər bir əşyanı diqqət-
lə nəzərdən keçirir, gördüklərindən çox 
sevinirdi. Tapılmış keramika nümunələri 
arasında üzərinə müxtəlif rəngli boya ilə 
naxışlar çəkilmiş saxsı qab qırıqlarını bö-
yük maraqla izəyirdi. Həndəsi, təbiət və 
heyvan təsvirləri gördükcə gözləri gülür-
dü. Tapılan əşyalar və Qara Əhmədovun 
onlara reaksiyası belə deməyə əsas verir-
di ki, burada həyat tərzi yüksək səviyyədə 
inkişaf edib, yüksək mədəniyyət olub.

Tunc xəncərin tapılmasını isə qəbirdə 
yüksək sosial statusa malik qədim tayfa 
başçısının və ya nümayəndələrindən biri-
nin dəfn edildiyini bildirirdi. Qara Əhmədov 
həm də tapılan maddi mədəniyyət qalıqla-
rının tunc dövrünə aid olduğunu söylədi. 
Sonda o, qiymətli əşyaları seçdi, özü ilə 
götürüb Bakıya gətirdi. Qalan əşyalardan 
isə məktəbdə tarix guşəsi yaradıldı. 

Bir müddətdən sonra bu barədə Qara 
Əhmədov öz məqaləsində söhbət açmış-
dı. Amma Qara Əhmədov rəhmətə gedən-
dən sonra həmin ərazi çox zəif öyrənildi, 
daha doğrusu heç öyrənilmədi. Əmirvan-
lılar uzun illər Arxeologiya və Etnoqrafiya 
İnstitutundan ekspedisiya təşkil olunaca-
ğına və geniş arxeoloji qazıntı işlərinin 
aparılacağına inanırdılar. Lakin illər bir-bi-
rini əvəz etsə də nə gələn oldu, nə də əra-
zinin geniş araşdırılması həyata keçirildi. 

Sonda qəbirin tapıldığı ərazi kənd 
sakinlərinə həyətyanı sahə kimi paylan-
dı, yaşayış evləri tikildi. Tariximizə işıq 
saçacaq bir dövr 2-3 metr dərinlikdə bi-
ganəliyimizin qurbanı oldu. Bu biganəlik 
yaxınlıqdakı meşəlik ərazidə yerləşən bir 
neçə alban qəbir abidələrindən də yan 
keçmədi.

Xatırladım ki, silos quyusunun qazıl-
dığı ərazinin ətrafında  yeni salınan kənd 
Təzəkənd adlanır.

P ü n h a n  ƏFƏNDİYEV,   
“Xalq qəzeti”

Amerika Ticarət Palatasının 
nümayəndələri ölkəmizdə 

Əmək və Əhalinin Sosial Müdafiəsi Nazirliyində Azərbaycanda Amerika 
Ticarət Palatasının (“AmCham Azərbaycan”) İnsan Resursları və Əmək 
Komitəsinin nümayəndələri ilə görüş keçirilib.

Söhbət zamanı ölkəmizdə son illər 
aparılan sosial islahatlar və əldə olunan 
uğurlar diqqətə çatdırılıb. Əmək qanunve-
riciliyinin əmək bazarında yeni çağırışlara, 
müasir tələblərə uyğun təkmilləşdirilməsi 
istiqamətində atılan addımlar, bu sahədə 
baş verən son dəyişikliklər barədə görüş 
iştirakçılarına məlumat verilib. 

Görüşdə, həmçinin “Əmək və məşğul-
luq” altsisteminin əhəmiyyəti, yaradılmaq-
da olan Əməyin Mühafizəsi Mərkəzinin 
işəgötürənlərə metodiki dəstək verilmə-
sində önəmli rol oynayacağı vurğulanıb. 

Əmək və məşğulluq sahələrində aparılan 
islahatlarda sahibkarlarla sosial dialoqa 
əsaslanan əməkdaşlığa xüsusi önəm ve-
rildiyi qeyd olunub. 

Əmək və Əhalinin Sosial Müdafiə-
si Nazirliyi Əmək Siyasəti Şöbəsinin 
və  Dövlət Əmək Müfəttişliyi Xidmətinin 
rəhbər şəxsləri ilə İnsan Resursları və 
Əmək Komitəsinin nümayəndələri ara-
sında Əmək Məcəlləsinin tətbiqi ilə bağlı 
məsələlərə dair fikir mübadiləsi aparılıb, 
komitə üzvlərinin rəy və təkli əri dinlənilib. 

Şəmkir və Ağstafada ictimai dinləmələr
Dünya Bankının maliyyə dəstəyi 

ilə icra olunan “Məşğulluğa dəstək 
layihəsi” ilə bağlı bölgələrimizdə 
ardıcıl olaraq  işsiz və iş axtaranlarla 
ictimai dinləmələr – görüşlər keçirilir.  
Bugünlərdə  Şəmkir və Ağstafa 
rayonlarında da  ictimai dinləmələr olub. 

Bu barədə Əmək və Əhalinin Sosi-
al Müdafiəsi Nazirliyinin İctimaiyyətlə 
Əlaqələr və Kommunikasiya Şöbəsindən 
aldığımız məlumatda bildirilir. 

Qeyd olunur ki, layihə barədə məlu-
matlılığı artırmaq, hədəf kateqoriyaları 
layihəyə cəlb etmək məqsədi daşıyan 
tədbirlərdə layihənin məqsədləri, əhatə 
dairəsi haqqında məlumat verilib. Layihə-
nin icrası zamanı ətraf mühit və sosial 
məsələlərə dair tələblər, proqramın fayda-
ları, müraciət və iştirak qaydaları diqqətə 
çatdırılıb.

Görüş zamanı iştirakçıları maraqlan-
dıran suallar cavablandırılıb. Layihə çərçi-
vəsində öz biznesini qurmaq istəyən işsiz 
və işaxtaran şəxslərə müvafiq tövsiyələr 
verilib.

İsti havalarda işçilərin  
sağlamlığının qorunması şərtdir

Dövlət Əmək Müfəttişliyi Xidməti bildirir ki, havanın temperaturunun  
41 dərəcə Selsidən çox olan hava şəraitində əmək qanunvericiliyinin 
tələblərinə əsasən işçilərin həyat və sağlamlığının qorunması üçün zəruri 
tədbirlər görmək işəgötürənin əsas vəzifələrindən biridir. Bu  barədə Əmək və 
Əhalinin Sosial Müdafiəsi Nazirliyindən aldığımız xəbərdə deyilir.

Qeyd olunur ki, Əmək Məcəlləsinin 
233-cü maddəsinə uyğun olaraq, havanın 
temperaturu 41 dərəcə Selsidən çox olan 
hava şəraitində açıq havada və sərinləş-
dirici qurğular olmayan örtülü binalarda, 
otaqlarda və digər iş yerlərində bütün növ 
işlərin görülməsi dayandırılmalıdır. 

İşçilərə sərinləmək üçün imkan yara-
dılmalı, onlara fasilələr verilməli, fasilənin 
sayı və müddəti işəgötürənlə həmkarlar 
təşkilatının birgə qərarı əsasında müəy-
yən olunmalıdır. 

Məcəlləyə əsasən, bu fasilələr iş vax-
tına daxil edilir və fasilələr zamanı əmək 
haqqı işçilərin tarif maaşına görə ödənilir. 
İş dayandırıldıqda boşdayanma vaxtının 
haqqı işçinin təqsiri üzündən baş ver-
məyən boşdayanma kimi, tarif maaşının 
üçdə iki hissəsindən az olmayaraq ödə-
nilir.

Əmək şəraiti şərtləri imkan verdiyi hal-
larda günün isti vaxtında iş dayandırılaraq 
(uzun fasilə verərək) iş günü hissələrə bö-
lünməklə iş rejimi tənzimlənə bilər. 

Zərifə HÜSEYNOVA,   
“Xalq qəzeti”

Ukraynalı uşaqlar İsmayıllı və Qəbələdə
Əmək və Əhalinin Sosial Müdafiəsi Nazirliyinin tabeliyindəki Sosial 

Xidmətlər Agentliyinin təşkilatçılığı ilə ölkəmizə gətirilərək düşərgələrdə 
yerləşdirilən və reabilitasiya tədbirlərinə cəlb edilən ukraynalı uşaqların 
bölgələrimizə ekskursiyası təşkil edilib.

Nazirliyin İctimaiyyətlə əlaqələr şö-
bəsindən verilən məlumata görə, uşaq-
lar əvvəlcə İsmayıllı rayonunun Basqal 
qəsəbəsində tarixi irsimizlə tanış olub, 
öz koloritini qoruyub saxlayan qəsəbəni 
gəziblər. 

Növbəti gün iştirakçıların Qəbələ 

rayonuna gəzintisi təşkil edilib. Onlar 
təbiət gözəllikləri və istirahət mərkəzləri 
ilə tanış olublar. 

İstirahət günlərində uşaqlar üçün 
art-terapiya, peşəkar psixoloq tərəfin-
dən fərdi və qrup terapiyaları da aparı-
lır. Düşərgədə olduqları müddətdə onlar 

psixososial təlimlər, ingilis dili kursları, 
foto çəkilişi, milli rəqslər və ustad dərs-
lərinə də cəlb ediləcəklər.

Ukraynalı uşaqların Şəkiyə və Şa-
maxıya da ekskursiyalarının təşkili 
nəzərdə tutulur.

Qeyd edək ki, 14 günlük sosial 
reabilitasiya proqramı çərçivəsində 
uşaqların emosional vəziyyətlərinin sta-
billəşməsinə, eləcə də cəmiyyətə inteq-
rasiyalarının təmin edilməsinə dəstək 
göstərilir.

“Xalq qəzeti”

“Azərbaycan-Özbəkistan: əməkdaşlığın yeni üfüqləri”

Dünən Azərbaycanın Beynəlxalq Münasibətlərin Təhlili 
Mərkəzi və Özbəkistanın Mərkəzi Asiya Beynəlxalq İnstitutu 
tərəfindən “Azərbaycan-Özbəkistan: əməkdaşlığın yeni 
üfüqləri” mövzusunda dəyirmi masa keçirilib.

Tədbir iştirakçıları “Öz-
bəkistan-Azərbaycan müna-
sibətləri: müasir imkanlar və 
perspektivlər” və “Orta Asiya 
və Azərbaycan: sabitlik və da-
vamlı inkişaf naminə qarşılıqlı 

əlaqələr” mövzuları ətrafında 
fikirlərini bildirib, təkli ərini 
səsləndiriblər.

BMTM-in İdarə Heyətinin 
sədri Fərid Şəfiyev Azərbay-
canın xarici siyasətində Özbə-

kistanın mühüm yer tutduğunu 
qeyd edib. O bildirib ki, 2022-
ci ildə Azərbaycan Prezidenti 
İlham Əliyevin bu ölkəyə üç 
dəfə səfər etməsi ikitərə i və 
çoxtərə i münasibətlərin inki-
şafında mühüm rol oynayıb.

Mərkəzi Asiya Beynəlxalq 
İnstitutunun direktor müavini 
Şerzod Fayziyev iki ölkə ara-
sındakı əlaqələrə toxunaraq, 
Azərbaycanın Özbəkistan 
üçün əhəmiyyətli tərəfdaş ol-
duğunu vurğulayıb.

Özbəkistanın Azərbaycan-
dakı səfiri Bahrom Aşrafxanov 
bildirib ki, ölkələrimiz siyasi, iq-
tisadi, mədəni, parlamentləra-
rası və digər sahələrdə uğurla 
əməkdaşlıq edir.

İki ölkə arasında müna-
sibətlərin inkişaf perspektiv-
lərinə toxunan Azərbaycanın 
Özbəkistandakı səfiri Hüseyn 
Quliyev ölkələrimiz arasında 

münasibətlərin qarşılıqlı eti-
mada əsaslanan mehriban 
qardaşlıq xarakteri daşıdığını 
vurğulayıb.

Sonra BMTM-in aparıcı 
məsləhətçisi Nağı Əhmədov, 
Azərbaycanın Xarici İşlər Na-
zirliyinin Şərqi Avropa, Cənu-
bi Qafqaz, Qərbi və Mərkəzi 
Asiya idarəsinin rəis müavini 
Zamin Əliyev, Milli Məclisin de-
putatı Rauf Əliyev və başqaları 
ikitərə i münasibətlərin geosi-
yasi, iqtisadi, mədəni və sair 
aspektlərini geniş şərh ediblər. 
Onlar ikitərə i münasibətlərin 
daha da inkişaf etdirilməsi ilə 
bağlı bir sıra təkli ər də səs-
ləndiriblər.

Tədbirin sonunda BMTM 
ilə Mərkəzi Asiya Beynəlxalq 
İnstitutu arasında əməkdaşlıq 
haqqında Anlaşma Memoran-
dumu imzalanıb.

Bakıda Çingiz Aytmatova heykəl qoyulacaq
Dünya şöhrətli yazıçı Çingiz Aytmatovun xatirəsinin 

əbədiləşdirilməsi məqsədilə Mədəniyyət Nazirliyi 
tərəfindən keçirilən heykəltəraşlıq müsabiqəsinin 
qalibləri müəyyənləşib. Bu barədə  nazirlikdən bildirilib.

Qeyd edilib ki, müsabiqədə 
ölkəmizin heykəltəraşları tərə-
findən 21 əsər təqdim olunub.

Təsdiq olunmuş işlərin dəyər-
ləndirilməsi və müsabiqənin 
yekun nəticələrinin müəyyən 

olunması məqsədilə Azərbay-
can Respublikası Mədəniyyət 
Nazirliyinin nəzdində fəaliyyət 
göstərən Ekspert Komissiyası 
tərəfindən qaliblər seçilib. Mü-
sabiqədə Natiq Əliyev birinci, 
Nurəli Şahbazov ikinci, İlqar 
Ağaşov isə üçüncü yerə layiq 
görülüb.

Xatırladaq ki, heykəltəraş-
lıq müsabiqəsi Çingiz Aytma-
tovun xatirəsinin əbədiləşdi-
rilməsi məqsədilə Mədəniyyət 
Nazirliyi tərəfindən təşkil olun-
muşdu.

“Xalq qəzeti”

FHN-in Dövlət Yanğından Mühafizə 
Xidməti yanğın-taktiki təlim keçirib

Fövqəladə Hallar Nazirliyinin Dövlət Yanğından Mühafizə Xidməti Bakı 
şəhəri, Nizami rayonu ərazisində yerləşən SOCAR-ın Heydər Əliyev adına 
Neft Emalı Zavodunda “Strateji əhəmiyyətli obyektlərin ərazisində baş verə 
bilən yanğınların söndürülməsi və insanların təxliyəsinin düzgün təşkili” 
mövzusunda yanğın-taktiki təlim keçirib.

Təlimin keçirilməsində əsas məqsəd 
yüksək yanma qrupuna aid məhsulların 
emal edildiyi, strateji əhəmiyyət kəsb 
edən obyektlərdə yanğın baş verdikdə 
əraziyə cəlb olunan yanğından mühafizə 
bölmələrinin qarşılıqlı fəaliyyətinin daha 
da təkmilləşdirilməsi və bu kimi obyekt-
lərdə mümkün yanğınların söndürülməsi 
üzrə şəxsi heyətin peşəkar bacarıqları-
nın gücləndirilməsi, habelə obyektin işçi 
heyətinin yanğınlar zamanı ilkin davra-
nış qaydaları barədə biliklərinin artırıl-
ması olub.

Təlim zamanı Neft Emalı Zavodun-
da baş vermiş şərti yanğınla əlaqədar 
hadisə yerinə operativ çatan yanğından 

mühafizə bölmələri tərəfindən çevik ola-
raq yanğın yerinin kəşfiyyatı aparılıb, 
əməliyyat şəraitinə uyğun olaraq “yan-
ğınla” mübarizə tədbirlərinə başlanılıb, 
obyektin şərti xəsarət almış əməkdaşları 
“təhlükəli ərazidən” təxliyə edilib və “yan-
ğın” qısa müddətdə “söndürülüb”.

Təlimə Dövlət Yanğından Mühafizə 
Xidmətinin Neftayırma Müəssisələri üzrə 
Yanğından Mühafizə Dəstəsinin 11, 13, 
18 və 19 nömrəli Yanğından Mühafizə 
bölmələrinin və Bakı şəhərinin Nizami 
Rayon Yanğından Mühafizə Hissəsinin 
müvafiq qüvvələri cəlb olunub.

Q.QASIMOV, “Xalq qəzeti”

